
Til: Vestlandsrådet                                                                                                                                            

Frå: Fylkesdirektøren i Vestland                                                                                                                                               

 

Forprosjekt superklynge på Vestlandet 
 
Vestlandsklyngene Energy Transition Norway, Ocean Technology og ÅKP AS (GCE Blue 
Maritime/NCE Blue Legasea) har fått tilsegn om støtte til eit forprosjekt for å utgreie moglegheita til 
å få ein nasjonal pilotposisjon på ei norsk Superklynge på Hav.  
 
Fylkesdirektøren legg med dette fram ei referatsak om status og vidare arbeid med etablering av ei 
slik vestlandsklynge.  
 
Forprosjekt Superklynge Vestlandet  
 
Møre og Romsdal fylkeskommune fekk 26.01.2023 ein søknad frå Ålesund Kunnskapspark (ÅKP 
AS) som felles søknad på vegne av klyngene: 

• Energy Transition Norway, Stavanger 
• GCE Ocean Technology, Bergen 
• ÅKP AS (GCE Blue Maritime og NCE Blue Legasea) 

 
Søknaden gjaldt tilskot på kroner 500.000 og med ein tilsvarande eigenfinansiering for å 
gjennomføre eit forprosjekt for å greie ut moglegheita til å få etablert ei nasjonal Superklynge Hav, 
der det m.a vert omtalt følgjande; 
 

«I samband med at Noreg no har ei stor satsing på eksport ser ein at styresmaktene meiner 
klyngene kan bidra i denne satsinga.  
 
Hurdalsplattformens næringspolitiske mål: 
• Å auke eksporten frå fastlandsindustrien med 50 posent innan 2030 
• Å utvikle nye, grøne industrielle verdikjeder 
• Å kutte utslepp i tråd med Paris-avtalen gjennom m.a. ei omfattande energiomstilling. 
 
Basert på dette har regjeringa utvikla eksportstrategien «Hele Norge Eksporterer» der 
næringsklyngene er tiltenkte ei rolle. Eksportstrategirådet har allereie utpeika «Grøn Maritim 
næring» og «Havvind» som satsingsområde. 
 
Dei tre klyngene har sett dette i samband med Vestlandsrådets næringsstrategi og den 
internasjonale utviklinga det er innanfor "Superklynge" etableringar. GCE Ocean Technology 
og ÅKP deltok i utviklinga av Vestlandsrådets næringsstrategi.» 

Status 
Møre og Romsdal fylkeskommune har gitt tilsegn om støtte til forprosjekt. På førehand hadde vi 
vorte samde med Rogaland og Vestland om eit spleiselag på innvilga beløp, slik at det er lik 
forplikting til satsinga.  
 
Det er òg semje mellom fylkeskommunane at det vil stillast krav til ei eventuell Superklynge om 
konkrete mål og satsingar som bidreg til å operasjonalisere næringsstrategien for Vestlandet. Det er 
gitt signal om at søkarane ikkje kan pårekna å få driftsstøtte til ei evt. Superklynge.  
 
Vurdering 
Møre og Romsdal fylkeskommune, Vestland fylkeskommune og Rogaland fylkeskommune støtter 
initiativet om eit forprosjekt for å få belyst korleis ei superklynge i praksis kan vere eit verktøy for å 
operasjonalisere næringsstrategien for Vestlandet og dermed bidra til auka eksport. Det er viktig at 
utredningsarbeidet vert koordinert med relaterte aktivitetar i regi av Innovasjon Norge og Nærings- 
og fiskeridepartementet. 
 
Forprosjektet er allereie i gang og skal etter søknad ferdigstillast seinast innan 01.09.2023 
 
Vedlegg:  

• Søknad datert 19.01.2023 (motteke 26.01.2023) 
• Tilsegnsbrev datert 13.02.2023 

